
ĉu jam en

2010?

MOSKVO JUNULARA ĉarmigos Vin per abundo de kafejoj, noktaj pro-
menoj, vizito de ekspozicioj de junaj talentoj. Multegaj parkoj, ĝardenoj, ripozejoj proponas al
Vi kvietan tempopasigon, ĝuon kaj abundon de junaj , belaj freŝaj vizaĝoj por Via fotokolekto!

MOSKVO ESPERANTISTA
riĉigos Viajn konojn per historiaj paĝoj el la vivo de L.
Zamenhof en Moskvo, lia studado en Moskva Universi-
tato. Vi paŝos sur stratetoj, kie loĝis la Majstro, kie akti-
vis E-eldonejo ”Posrednik”. Vi vizitos memorindajn
E-lokojn de la rusia ĉefurbo. Vi vizitos librovendejojn,
kie eblas aĉeti E-literaturon, parolos Esperante kun
Lenin kaj fotiĝos kun li. Ĉu Vi ne kredas tion? Vane!
Venu, Vi ne bedaŭros! PLANU VIAN REVON HODIAŬ!

Rusia Esperantista Unio,
Eŭropa Jura Universitato “Justo”,
Moskva Esperanto Centro
kore invitas vin al ĉefurbo de Rusio —

Moskvo!!!



Multnombraj itineroj de TURISMA MOSKVO gvidos Vin al muzeoj de el-
staraj rusiaj verkistoj Aleksandr Puŝkin, Leo Tolstoj, Anton Ĉeĥov, Miĥail Bulgakov, al bild-
galerioj Tretjakovskaja kaj Muzeo de Belarto. Ĝue portos Vin la rivero Moskva per siaj ŝipetoj
al la mezepokaj muroj de Novvirgulina monaĥinejo, Paseraj Montoj, Katedralo “Kristo la Sa-
vinto”… Neforgeseblaj estas vizitoj de iamaj apudmoskvaj bienoj, rezidejoj de cara familio,
riĉegaj imperiaj familioj de dukoj kaj fabrikposedantoj: Caricino, Kolomenskoje, Ostankino,
Arĥangelskoje, Kuskovo.

Moskvo bonvenigas Vin!
Ĉu Vi estis iam en Moskvo? Neniam? Antaŭ 20 jaroj? Tiam estis tute alia Moskvo kaj tute
alia lando!

Venu por ekkoni la grandegan metropolon, ĉefurbon de vasta Rusio, rapidege evoluanta kaj
ŝanĝiĝanta! Venu vidi ĝin tia, kia ĝi estas nun, antaŭ ol ĝi plene ŝanĝiĝos!

Moskvo estas ege diversa. Por niaj gastoj ni provos prezenti ĝin per 7 diversaj aspektoj.

HISTORIA MOSKVO renkontos Vin per orbrilado de kupoloj, sonoriloj,
malnovaj stratetoj, impona Kremlo, fama Ruĝa Placo. Ĝi tentos vin per sennombraj muzeoj,
katedraloj kaj preĝejoj, historiaj lokoj kaj monumentoj. Ĉiu strato kaj strateto, placo kaj domo
estas plena de rememoroj pri eventoj dum multaj jarcentoj.

La gastama urbo proponas al Vi la bongustegajn pla-
dojn de la rusa kuirarto en la specialaj tradiciaj rusaj
restoracioj: “Jolki-Palki”, “Grabli”, “Mu-Mu”, “Vilka-
Loĵka” k.a. Vi vizitos bazarojn, ordinarajn vendejojn,
eĉ hejmojn de moskvaj esperantistoj, se Vi ekdezi-
ros… Buse, trame, metroe (interalie, oni kredas, ke la
plej bela en la mondo estas la moskva metropoli-
teno!), perpiede ni montros al Vi nian neripeteblan
urbon!
Por tro seriozaj kaj aferemaj gastoj proponatas vizitoj
al lokoj de

KOMERCA MOSKVO. Internaciaj
ekspoziciejoj, centroj kaj foiroj volonte montros sin al
la dezirontoj! Moskvaj esperantistoj pretas peri fakajn
kontaktojn por interesiĝontoj. Uzinoj, fabrikoj, priva-
taj entreprenoj, turismaj firmaoj, lernejoj atendas Vin.

Eŭropa Jura Universitato “Justo” kun la helpo de
aliaj moskvaj altlernejoj, instruantaj Esperanton, organizus renkontojn kun E-lingvaj studen-
toj kaj profesoroj enkadre de

SCIENCA programo. Vi konatiĝos kun fama MGU (Moskva Ŝtata Univer-
sitato), ĝia historio kaj nuntempo. E-parolantaj studentoj kaj profesoroj de MGIU (Moskva Ŝtata
Industria Universitato) helpos al Vi orientiĝi en sistemo de supera klerigo en Rusio. Por de-
zirantoj eblus okazigi ekskurson al Zvezdnyj — la centro de la rusia kosma esplorprogramo.
Oni gustumus kosmajn matenmanĝojn, prove surmetus skafandrojn...

MOSKVO ARTA logas ĉiujn! Teatroj de dramo, baledo, opero, cirko, ekspozi-
cioj de pentristoj, kantaj vesperoj, koncertoj de klasika muziko! Kie preni tempon por ekvidi
almenaŭ etan parton de ĉi beleco?
Fama baledo de “Bolŝoj”, mirindaĵoj de moskvaj cirkoj, zooparko, koncertoj, rusaj dancoj en
belegaj kostumoj — ĉio eblas por Vi, kara gasto!


